
	ಬದುಕುನ ಕಲೆ
	✍️ ಶರತ್ ಶೆಟ್ಟಿ ಪಡುಪಳ್ಳಿ
	ಒಂಜಿ ಊರುಡು ಒಂಜಿ ರಾಜ ಇತ್ತೆಗೆ. ಆಯಗ್ ಅರಂತಡೆತ ರಾಜ ಸಭೆಟ್ ದಾದಾಂಡಲಾ ಒಂಜಿ ಪಂಡ್ದ್ ತನನ್ ತಾನ್ ಪುಗರ್ಪಾವೊನ್ನ ಒಂಜಿ ಮರ್ಲ್ ಗೆ. ಅಂಚ ಒಂಜಿ ದಿನ ಒಂಜಿ ಮಲ್ಲ ಕೆಂಬುಡೆ  ಕನಪಾದ್, ಸಭೆಟ್ ಪಂಡೆಗೆ ತೂಲೆ ಉಂದು ಕೆಂಬುಡ ಬಾರೀ ಒಂಜಿ ಸೋಕುದ ತರಕಾರಿ .ಬೊಕ್ಕ ನೆಟ್ಟ್ ನರಮಾನ್ಯನ ಸರ್ರೊಗು ಬೋಡಾಯಿ ಮಾತಾ ವಿಟಮಿನ್,ಕರ್ಬಸತ್ವ, ಫೈಬರ್ ಮಾತೆತ್ತ ಅಂಶಲಾ ಉಂಡು.ಅಂಚಾದ್ ಈ ತರಕಾರಿದ ಬಿತ್ತ್ ನಮ್ಮ ಇಡೀ ರಾಜ್ಯೊಡು ಪಟ್ಟೊಡು. ಮಾತೆರ್ಲಾ ಅಕ್ಲೆ ಬಿತ್ತಲ್ಡ್ ನೆತ್ತ ಬಿತ್ತ್ ಪಾಡೊಡು. ಪಂಡೆಗೆ. ಅಪಗ ಸಭೆತ ಮಾತಾ ಮಂತ್ರಿ ಮಾಗಧೆರ್, ಪುಗಾರುನಕುಲು ಮಾತೆರ್ಲಾ ಅಂದಪ್ಪಾ ಅಂದ್ ನಮ್ಮ ರಾಜೆರ್ ಪಂಡಿನವು ಬಾರೀ ಸರಿತ ವಿಷಯ, ಸತ್ಯ ಪಂಡೆರ್ಗೆ. ಒಂತೆ ದಿನ ಕರಿನಗ ಕುಡ ಒಂಜಿ ಕಾಂಟ್ಯ ಬದನೆಲಾ ಒಂಜಿ ಗೋಣಿ ಬದನೆದ ಬಿತ್ತ್ ಲಾ ರಾಜೆರ್ ಸಭೆಕ್ಕಣತ್ತ್ ಪಂಡೆಗೆ- ಕೆಂಬುಡೆದಾತ್ ದೆತ್ತ್ ಪಾಡಿ ತರಕಾರಿಯೇ ಇಜ್ಜಿ. ಅಂಚಾದ್ ಅವೆನ್ ನಮ್ಮ ರಾಜ್ಯೊಡು ಏರ್ಲಾ ಬುಲೆಪಾಯೆರೆ ಬಲ್ಲಿ. ನನ ಇನೀರ್ದ್ ಮಿತ್ತ್ ಈ ಬದನೆನೇ ಬುಲೆಪಾವೊಡು. ಪಂಡ್ದ್ ಪಂಡೆಗೆ.ಅಪಗಲಾ ಸಭೆಟಿತ್ತಿನ ಮಂತ್ರಿ ಮಾಂಡಲೀಕೆರ್ ತರೆ ಗದ್ದಾದ್ ಅಂದಪ್ಪಾ ಅಂದ್ ನಮ್ಮ ಮಹಾರಾಜೆರ್ ಪಂಡಿನವು ಸತ್ಯ ಸಂಗತಿ ಪಂಡ್ದ್ ಬಹು ಪರಾಕ್ ಬಹು ಪರಾಕ್ ಪಂಡ್ದ್ ಜೋರ್ಡು ಪುಗಾರಿಯೆರ್ಗೆ. ಅಪಗ ಮಹಾರಾಜಗ್ ಕೋಪ ಬತ್ತ್ಂಡ್ ಗೆ. ಅತ್ತ್ ಯಾನ್ ಮುರನಿ ಕುಂಬುಡೆ ಎಡ್ಡೆ ಪನ್ನಗ ಐಕ್ ಲಾ ಅಂದಂದ್ ಸರಿ ಸರಿ ಪಂಡರ್. ಇನಿ ಕೆಂಬುಡೆ ಬಜೀ ದೆತ್ತ್ ಪಾಡಿನ ತರಕಾರಿ ಬದನೆನೇ  ಬಾರೀ ಎಡ್ಡೆ ಪಂಡ ಐಕ್ ಲಾ ಸರಿ ಸರಿ ಪನ್ಪರ್. ನಿಕ್ಲೆನ ಸಂಗತಿ ದಾದ? ಪಂಡ್ದ್ಮಂತ್ರಿ ಲೆಡ ಕೇಂಡೆಗೆ. ಐಕ್ ಮಂತ್ರಿಲು ಲಕ್ದ್ ಉಂತುದು ಪಂಡೆರ್ಗೆ. ಸ್ವಾಮಿಲೇ ಎಂಕ್ಲೆಗ್ ತಿಂಗೊಲ್ ತಿಂಗೊಲ್ ಸಂಬಳ ಕೊರ್ಪಿನಿ ಕೆಂಬುಡೆಲಾ ಅತ್ತ್ ಬದನೆಲಾ ಅತ್ತ್. ಅವು ಈರ್. ಅಂಚ ಈರ್ ದಾದ ಪಂಡರ್ಡಲಾ ಸರಿ ಬೊಕ್ಕ ಸತ್ಯ ಪನ್ಪಿನವು ಬದ್ಕುನ ಲಕ್ಷಣ. ಈರ್ ದಾಲಾ ಬೇಜರ್ ಮಲ್ತೊನಡೆ ಪಂಡೆಗೆ.

